
Tim Roboto o ne a 
eme lehlakoreng la 
tsela ha konopo e 

thetehela ka ho yena.



“Ke a ipotsa hore ebe 
ntho ena e tswa kae,” 
a rialo. O ne a batla 

ho batlisisa.



Ho ne ho le 
sephethephethe ka 

thoko ho tsela.

“Jowee!”

Tim Roboto o batlile a 
tjhaiswa!



O phonyohile ka 
sobana la nale.

“Ho a tshosa ka ntle 
ka mane,” a rialo.



“Dumela wena, na ke 
konopo ya hao ee?” 

ha botsa Tim Roboto.

Monna e motala a se 
ke a re letho.



A fetoha a ba mofubedu.

“Ke motho ya tala 

hakaakang,” Tim Roboto 

a nahana jwalo.



Tim Roboto a tswela 
pele a batlana le 
monga konopo.

“Jowee!”



“Enwa o batla a na le 
setswalle,” ha nahana 

Tim Roboto.



“Ke lokela ho tshelela 
ka nqane ho mmila. 
Ke tshepa hore ke 
moo konopo ena e 

tswang teng.”



PHAKGA!

“E batlile e ntjhaisa,” 
ha rialo Tim Roboto. 
A emela dikoloi hore 

di  fete pele a ka 
tswela pele.



Yaba Tim Roboto o 
bona motho e mong 
a etla. Mohlomong 
e ne e le yena eo a 

mmatlang.

“Dumela, ke wena 
mang?” a botsa.



“Ke Ruby Rekese,” ha 
bua motho e mong.

“Ke nahana hore ntho 
ena ke ya hao,” ha 
rialo Tim Roboto a 
mo  neha konopo.



“Ke a leboha, roboto 
e nyane. Na re ka ba 

metswalle?”








